
ETORKIZUNEKO LANARI BURUZKO EZTABAIDA GUNEA  

2023ko otsailaren 15a, 16h-17h 

1. Egitaraua 

 

Ordutegia Gaia Aurkezlea/dinamizatzailea 

16:00 - 16:10 Ongietorria eta prozesuaren errepasoa 

Unai Andueza. Ekonomia, 

Turismo eta Landa Inguruneko 

Departamentuko Proiektu 

Estrategikoetako Zuzendaria  

16:10 – 16:45 
Think tankaren jardunaren errepasoa eta 

proiektu berriaren aurkezpena 

Unai Elorza. Mondragon 

Unibertsitateko ikerlaria 

16:45-16:50 Aldundiaren parte hartzea proiektuan 

Unai Andueza. Ekonomia, 

Turismo eta Landa Inguruneko 

Departamentuko Proiektu 

Estrategikoetako Zuzendaria 

16:50 - 17:00 Saioaren amaiera 

Unai Andueza. Ekonomia, 

Turismo eta Landa Inguruneko 

Departamentuko Proiektu 

Estrategikoetako Zuzendaria 

Jabier Larrañaga. Ekonomia 

Sustapen, Turismo eta Landa 

Inguruneko diputatua 

 

2. Bertaratuen zerrenda  (think tankeko partaideena)

1. Jabier Larrañaga 
2. Unai Andueza 
3. Jon Gurrutxaga 
4. Iker Estensoro 
5. Sebastian Zurutuza 
6. Joseba Amondarain 
7. Ana Ugalde 
8. Juan Ignacio Lizaso 
9. Mª Angélica Martínez  
10. Ismene Tapia 
11. Marta Rosende 
12. Lucia Amo 
13. Unai Elorza  
14. Anabel Yoldi 
15. Pili Alonso 

16. Mª Angélica Martínez 
17. Erlantz Allur 
18. Juan Ángel Balbás 
19. Itziar Abarisketa 
20. Nerea Zamacola 
21. Aitor Txurruka 
22. Ismene Tapia 
23. Marian Tapia 
24. Miren Larrea 
25. Mikel Gaztañaga 

3. Ongietorria eta prozesuaren errepasoa 

 
Proiektu Estrategikoetako Zuzendariak hasi du saioa. ““Arratsalde on guztioi. Hasi 

egingo gara. Gaurko saioa, ikusten duzuen bezala, berezia izango da. Izan ere, think 

tankean parte hartu duten partehartzaileez gain, pertsona berri batzuk daude gaurko 

saioan. Fase baten bukaeran gaude eta beste bat hasten dugu. Saio honek hori 

sinbolizatu nahi du. Saioa hasi baino lehenago, itzulpen zerbitzua dagoela esatea 

gustatuko litzaidake. Beraz, erosoen sentitzen zareten hizkuntzan hitz egin, mesedez. 

Gaurko saioko agenda zein den azaltzen hasiko naiz. Lehenik eta behin, prozesu osoaren 

laburpen azkar bat egingo dut. Izan ere, dakizuen moduan, prozesu honek 2 urte baino 

gehiago egin ditu. Beraz, ikuspegi orokor hori aipatuko dut. Gero, Mondragoneko 

Ikerlariari hitza emango diot eta berak hainbat puntu azalduko ditu: zer emaitza 

aurreikusi ziren azalduko du; zer emaitza lortu diren azalduko du; gero, metodologia 

errepasatuko du. Eta, bukatzeko datorren prozesuaren ikuspegi orokor bat emango da.” 

 

Proiektu Estrategikoetako Zuzendariak hitz egiten jarraitu du. ““Esan bezala, prozesu 

honek ibilbide luzea egin du. Ez da atzo goizeko gauza bat. Aurkezpenean (eranskinak a; 

diapositiba 3) ikusi daiteke prozesua 2020an hasi zela. Prozesuaren lehengo fasea 

2020ko ekainetik 2021eko maiatzera izan zen. Hor deliberatzen, hausnartzen, 

eztabaidatzen, ibili ginen. Aditu desberdinak gonbidatu genituen. Hainbat gai jorratu 

genituen: nazioartekotzea, digitalizazioa, industria 4.0, etab. Etorkizuneko lanaren 

inguruan ari ginen. Baina, etorkizuneko lana gauza zabala da. Lehenengo fasean gai 

honen inguruan hausnartu genuen. Hainbat gai beste politiketan edo esparrutan lantzen 

zirela konturatu ginen. Aldi berean lanaren zentzuaren garrantziaz jabetu ginen. Hau da, 

jendeak zer nahi du? Zer bilatzen dute gaur egungo gazteek? Konturatu ginen lanaren 

zentzua lehiakortasunerako faktore oso garrantzitsua dela. Proiektu esperimental bat 

definitu genuen. Hori izan zen fase horretako emaitza. Momentu horretan beste fase 

batekin hasi ginen. Fase hori bi plano desberdinetan garatu da. Alde batetik, enpresetan 

lanaren zentzua lantzeko metodologia hori garatzen joan gara. Mondragoneko 

Unibertsitateko ikerlaria marko teoriko bat garatzen joan da eta marko hori, gero, 

saioan kontrastatu da. Gainera, 6 enpresatan joan gara esperimentatzen. Beraz, alde 

batetik metodologia bat eta tresna batzuk garatu dira. Baina, beste alde batetik, 

gobernantzako eredu bat sortzen joan gara. Izan ere, lurraldeko 30 enpresetara iritsi 

nahi izan da. Horretarako gobernantza eredu bat adosten joan gara lurraldeko eragile 

desberdinekin. Eragile horiek gaur hemen zaudete. 6 enpresatik 30 enpresatara pasa 

nahi genuen.” 

 

 

 

Proiektu Estrategikoetako Zuzendariak hitz egiten jarraitu du. “ “Esan bezala, azken fase 

horrek bi alde izan ditu. Orain fase hori bukatu egiten dugu. Horregatik zaudete gaur 

zuek hemen. Izan ere, lekukoa eman nahi du think tankak. Orain arte batzuk egon dira 

lanean eta orain beste eragile batzuei pasatzen zaie lekukoa. Hori sinbolizatu nahi zen 

gaurko saioan. Mondragoneko Ikerlariari hitza eman baino lehenago, prozesuko argazki 

batzuk erakutsi nahiko nituzke. Berriak zaretenoi ere erakusteko prozesu hau luzea izan 

dela. Ikusten duzuen moduan (eranskinak a; diapositiba 4), hasierako saioetan musukoa 

erabiltzen genuen. Gazteen saioa ere ikusi dezakezue. Adituak ere ekarri ditugu. Saioak 

anitzak izan dira eta hainbat alor jorratu ditugu. Esan nahi dudana da gauza asko egin 

ditugula eta bidea luzea izan dela. Baina, orain prozesuaren erreleboa beste eragile 

batzuei emango diogu. Esan bezala, saio honek hori sinbolizatu nahi du. Orain arte parte 

hartu duzuenoi eskerrak eman nahiko nizkizueke. Lanean ibili gara 2 urtez. Gauza asko 

egin ditugu eta emaitza batzuk egon dira. Baina, orain beste batzuei egokitzen zaie bidea 

jarraitzea. Think tanka bukatu egiten da. Batzuek jakingo duzuen bezala, martxoan 

egingo dugu think tankaren azken saioa. Baina, saio bateratua izango da. Talde honen 

azken saioa gaurkoa izango da. Gaur jende asko gaude. Hori dela eta, elkar aurkeztuko 

gara. Banan-banan hasiko gara.” 

 

4. Think tankaren jardunaren errepasoa eta proiektu 

berriaren aurkezpena 

 

Partaideak banan-banan aurkeztu dira. Aurkezpenen ondoren, Mondragoneko 

Ikerlariak hartu du hitza. “Arratsalde on guztioi. Esan bezala, gaurko saioaren helburua 

prozesu honi itxiera bat ematea da. Hori dela eta, saioaren zehar prozesuaren ibilbide 

orokorra aipatuko dut, zein emaitza espero genituen azalduko dut, zein emaitzetara iritsi 

garen, etab. Hala ere, guztiarekin ez dugu bukatu. Gauza batzuk egin gabe gelditu dira. 

Ikusiko dugu horiekin zer egin. Lehenengo diapositibarekin hasiko naiz (eranskinak a; 

diapositiba 7). Prozesuaren hasieran, zer emaitza aurreikusi ziren? Hauek ziren espero 

ziren emaitzak. Lehenik eta behin marko kontzeptual bat. Lanaren zentzua sustatzeko 

eredu bat. Bestalde, lanaren zentzua enpresekin garatzeko metodologia bat aurreikusi 

zen. Azkar joango naiz. Tresna batzuk ere aurreikusten ziren. Bata, aurre-diagnostiko bat 

egiteko. Eta, bestea, diagnostiko bat egiteko. Aurre-diagnostikoak ez du hainbeste 

sakontzen. Diagnostikoa sakonagoa da.” 

 

Mondragoneko ikerlariak hitz egiten jarraitu du. “Espero ziren emaitzak aipatuko ditut. 

Aurkezpenean (eranskina a; diapositiba 9) ikusi ditzakezue puntuz-puntu. Ezagutza eta 

formakuntzarako materiala sortu nahi zen. Bestalde, emaitzen txosten bat egin nahi zen. 

Eta, horiez gain, hezkuntza zentroetarako ariketak eta laborategiak sustatu nahi ziren. 

Eta, hori esanda, zer emaitza lortu dira orain arte? Esan bezala, oraindik gauza batzuk 

bukatu gabe daude. Udara partean bukatuko ditugu. Baina, dagoeneko emaitza batzuk 

ditugu. Adibidez, marko kontzeptual bat garatu dugu. Lanaren zentzuaren inguruko 

marko kontzeptual bat daukagu. Koaderno bat egin dugu eta Aldundiak editatu eta 

publikatu du. Neurri handi batean, marko kontzeptualak prozesua gidatu du. 

Ekimenerako oso garrantzitsua izan da. Oinarria hemen daukagu. Bigarren emaitza 

lanaren zentzua enpresekin garatzeko metodologia izan da. Erramintak definituak 

daude. Egia da xehetasun batzuk falta direla. Metodologia hiru faseetan banatzen da. 

Lehen fasearen helburua kontzientzia hartzea da. Bertan aurre-Diagnostiko azkarra 

egingo da, hobekuntza aukerak aztertzeko. Diagnostiko osoa hobekuntza aukerak 

identifikatzeko egingo da. Bigarren fasean pentsamendu kritikoa landuko da. Lanaren 

zentzuaren inguruko hausnarketak egingo dira enpresen zuzendariekin. Eta, azkenik, 

ekintza plana zehaztuko da. Azken hau neurrira egindako jantzi bat da. Teoria gauza bat 

da. Baina, gero enpresa bakoitza desberdina da. Beraz, jantzia bakoitzari egin beharko 

zaio. Adibide bat jartzearen, automozioko enpresa batek ez dauka zerikusirik zerbitzuko 

enpresa batekin. Autonomia oso forma desberdinean garatuko da enpresa bakoitzean. 

Bi enpresetan autonomia garatuko dugu. Baina, enpresa bakoitzean oso modu 

desberdinean garatuko da autonomia.” 

 

 

 

Mondragoneko Ikerlariak hitz egiten jarraitu du. “Orain tresnak aurkeztuko ditut. Aurre 

diagnostikoa sentsibilizazio prozesurako erabiliko da. 30 minutuan egiten den zerbait da. 

Horren helburua lanaren zentzuaren inguruan ari garenean zertaz ari garen jakitea da. 

Zuzendaritza batera joaten garenean, aurre-diagnostiko hori egingo dugu. 

Zuzendaritzak ulertu egin behar du lanaren zentzuaren inguruan hitz egiten dugunean 

zertaz ari garen. Aurre-diagnostikoaren helburua da jakitea ea hurrengo pausura joan 

behar garen edo ez. Ondoren diagnostikoa dator. Hori sakonagoa da. Aurre-

diagnostikoa, esan ezala, zuzendaritzarekin egingo dugu. Diagnostikoa enpresako beste 

langileekin egingo dugu. Diagnostikoaren helburua xehetasun gehiago dituen argazki 

bat lortzea da. Bestalde, formakuntza materiala daukagu. Hau hausnarketarako eta 

sentsibilizatzeko garrantzitsua izan daiteke. Materiala hau da (eranskinak a; diapositiba 

15). Hala ere, hau oraindik garapenean dago. Aurrera joan ahala, xehetasun gehiago 

izango ditu. Hala ere, material hau dagoeneko erabili dugu hainbat lekutan. Eta, 

eztabaida sortzen da. Konturatu gara maila filosofiko batean hasten garela: zer da lana? 

Zer da bizitza? Zer da pertsona? Zein da enpresaren izatea? Horrelako galderak egiten 

bukatzen dugu. Enpresa antolakuntzan ohituta ez gauden galderak plantatzean hasten 

gara.”  

 

Mondragoneko Ikerlariak hitz egiten jarraitu du. “Prozesuan dauden emaitzak hauek 

dira. Sutargin esperimentazioa amaituta. Fagor Industrialen digitalizazioaren inguruko 

proiektua amaituta dago. Baina, produkzio sistema egiteko dago oraindik. IZTn, 

aldaketak ezarrita daude. Baina, hirugarren neurketa egiteko dago. Zorrotzen kasuan, 

aldaketak ezartzen ari dira eta hirugarren neurketa egiteko dago. Oribayen 

esperimentazioak ez du aurrera egin. Lazpiurren ere esperimentazioak ez du aurrera 

egin. Izan ere, zuzendaritzan aldaketak egon dira. Egoera desberdinak izan ditugu. Ikasi 

dugu zuzendaritzak konpromezua izan behar duela. Bestela, horrelako proiektu bat 

garatzea oso zaila da. Aldaketak egon dira eta batzuetan ezin izan dugu nahi genuen 

bezala jarraitu. Bestalde, hezkuntza zentroetako ariketak eta laborategiak daude. Alde 

batetik, lanaren diseinuak duen eragina lanaren zentzuan eta pertsonen motibazioan 

amaituta dago. Takt-time sistema produktibo baten ariketa bat ere egin da. Ikasleekin 

aritu gara. Interesgarria izan da. Beste buelta bat eman behar diogu oraindik. 

Laborategia simulazio antzeko zerbait izan da. Ikasleekin ariketa batzuk egin ditugu. 

Sistema produktibo bat simulatu dugu. Sortzen ziren sentsazioak ikusi nahi genituen. 

Honen inguruko neurketak egin ditugu. Emaitza batzuk atera ditugu. Zenbait gauza argi 

ikusi ditugu. Fagorren kasuan, ikusten dugu esperimentazio honi oraindik beste buelta 

bat eman behar diogula.” 

 

Mondragoneko ikerlariak hitz egiten jarraitu du. “Amaitzeko dauden lanak hauek dira. 

IZT eta Zorrotz-en esperimentazioaren hirugarren neurketa egin behar da. Hori apirila 

edo maiatzean egingo da.  Takt-time bidezko laborategia Fagor Industrialentzako 

moldatu eta esperimentazioa egin. Hori maiatzean egingo da. IZT eta Zorrotzen azken 

neurketa egiteko daukagu. Takt-timeko prozesuaren inguruko azkeneko txosten bat egin 

behar da. Horrez gain, liburu estiloko txosten bat egitea pentsatu da. Metodologiari 

dagokionez, zer itxura hartu duen erakutsi nahi dizuet. Hausnarketa asko egin dira think 

tankean metodologiaren inguruan. Nola gelditu da metodologiaren argazkia? 

Aurkezpenean ikusi dezakezue argazkia (eranskinak a; diapositiba 20). Argazkian mapa 

kontzeptualaren azalpena ikusten da. Ezkerraldean lanaren zentzuan eragin dezaketen 

aldagaiak daude. Hemen enpresetan aztertu diren elementuak daude: lidergoa, 

informazioa, formazioa, etab.. Autonomiaren beharra ere aipatu dugu. Autonomia 

erdigunean jartzen dugu. Erabaki genuen aldagai bezala berezia dela. Think tankean 

erabaki zen autonomiak garrantzia gehiago zuela. Ezkerreko blokean dauden elementu 

horiek taldeak zentraltzat hartu dituen aldagaiekin zuzenean lotuta daude: gaitasuna, 

xedea, erlazioa eta autonomia.  Hala ere, puntu bat azpimarratzea gustatuko litzaidake: 

aurreko saioan aipatu zen lan baldintzak beharrezkoak direla marko kontzeptual honek 

funtzionatzeko. Zalantzak izan genituen. Baina, azkenean erabaki zen txertatzea. Batez 

ere gabeziak ez daudela ziurtatzeko. Seguru aski lan baldintzek eta soldatak ez diote bere 

baitan lanari zentzua emango. Baina, horiek ez badaude bermatuta, lanaren zentzuaren 

inguruan hitz egitea nahiko zaila da. Metodologia lehenago azaldu dut. Gainera, atzoko 

saioan ere azaldu nuen.” 

 

Mondragoneko ikerlariak hitz egiten jarraitu du. “Rolen inguruan ere komentario batzuk 

egitea gustatuko litzaidake. Proiektu berri honetan eragile desberdinek parte hartzen 

dute: garapen agentziak, ASLEk, Aldundiak, merkatal ganberak, unibertsitateak, 

enpresak, etab. Eragile bakoitzak rol bat izango du. Gauza hauek zehazten joango gara. 

Nire zatia bukatzeko, proiektuaren baldintza probisionala erakutsi nahiko nuke. 

Kronograma bat egin du. Aurkezpenean ikusi dezakezue (eranskinak a; diapositiba 24). 

Hau kronograma probisionala da. Data batzuk jarri ditut. Baina, joango gara zehazten. 

Definitzen joango gara. Azkenik, uste dut proiektu honetan ezin garela enpresetara joan 

esatera zer egin behar duten. Jarrera hori ez dugu izan behar nire ustez. Nire zatia hau 

izan da.” 

5. Aldundiaren parte hartzea proiektuan 

Proiektu Estrategikoetako Zuzendariak hartu du hitza eta Mondragoneko Ikerlariari 

eskerrak eman dizkio. “Bukatu baino lehenago komentario pare bat egitea gustatuko 

litzaidake. Lehenik eta behin, ikusi duzue esperimentazio guztiak ez direla berdin atera. 

Zentzu horretan hasieratik think tankean gardenak izan gara. Gainera, gure helburua ez 

da izan produktu masibo bat sortzea. Gure helburua enpresetara iristea izan da. Eta 

horretarako ibili gara eta jarraituko dugu lanean. Orain, bidelagunek, enpresetara iristen 

lagundu behar diguzue. Mondragoneko Ikerlariak aipatu duen moduan, gu 6 enpresekin 

hasi ginen. Baina, helburua lurraldeko enpresa gehiagotara iristea izan da. Gero helburu 

bezala 30 enpresa jarri genituen. Guztira 13 eragile zaudete. Beraz, eragile bakoitzak 3 

enpresatara eramaten badu, ia 40 enpresaz hitz egiten ariko ginateke. Eragileekin 

konfusiorik ez gertatzeko, uste dugu enpresa teknikariekin lan egitea hobeto dela. Izan 

ere, enpresa arloko proiektu bat da. Nahiz eta enpleguarekin lotura izan, enpresekin 

lotura gehiago dauka. Gure gomendioa da normalean enpresekin interlokuzioa duen 

pertsonak parte hartzea proiektuan. Izan ere, ohituta egongo dira. Komentatu zen 

eragile bakoitzetik bi pertsona etorriko direla. Baina, guztiaren gainetik, lasaitasuna 

eskatu nahi dizuet. Joango gara gauzak ondo barneratzen. Prozesu hau elkarren artean 

egingo dugu. Lasaitasuna transmititu nahi dizuet. Eta, bukatzeko, gustatuko litzaidake 

aipatzea Aldundiak ere parte hartuko duela. Askotan sinesgarritasunaz hitz egiten dugu. 

Aldundian bazen proiektu bat eta egiten ari garenekin harremana duela uste genuen. 

Aldundiko proiektuan parte hartuko duen pertsonari emango diot hitza. Eskerrik asko.”  

 

Aldundiko langileak hartu du hitza. “Kaixo, arratsalde on guztioi. Ni ere, asko bezala, 

berria naiz foro edo think tank honetan. Aldundiak proiektuan parte hartu behar du. 

Aldundia ordezkatzen ni egongo naiz. Ekinez ikasi proiektuan parte hartu dugu guk. 

Proiektu hori oso berezia izan da. Entzuketa ariketa bezala ulertu daiteke. Hasiera 

batean kalera begira jarri ginen. Baina, segituan Aldundira begira jarri ginen. Konturatu 

ginen aldaketa, lehenik, etxe barruan egin behar zela. Konturatu ginen etxe barruan 

arazoak zeudela. Aukera eman zitzaigun egunerokoan genituen arazoak mahi gainean 

jartzeko. Konfiantzazko harremanak eta espazioak sortzen hasi ginen. Arazoei aurre 

egiten hasi ginen. Prozesu hau Aldundi barruan zabaltzen hasi ginen. Hasieran bi talde 

egin genituen. Batean teknikariak eta bestean politikariak. Gero, nahasten joan gara. 

Talde mixtoak bultzatu ditugu. Politiko eta teknikoen arteko harreman eta elkarlan hori 

sustatu nahi genuen. Errealitateak erakutsi digu oso positiboa izan dela. Ondo atera da. 

Bidelagun batzuk daude talde horietan, eta erraztaile lana egiten dute.” 

 

 

 

Aldundiko langileak hitz egiten jarraitu du. “Konturatu ginen Aldundian zeuden arazo 

asko ez zirela pertsonalak. Arazo estrukturalagoak zirela konturatu ginen. Sakoneko 

arazo batzuk zirela ohartu ginen. Horiek landu behar genituela konturatu ginen. Hori 

dela eta, proiektu horiek jarri genituen martxan. Erabakiak hartzeko eredua eta lidergoa 

zein garrantzitsuak diren konturatu gara. Beraz, lanketa hauek egiten ari ginela think 

tank honen berri izan genuen. Uste izan dugu proiektu berri honetan parte hartzea 

positiboa izango litzatekela. Hemen egoteko arrazoiak zein diren azaldu nahi nituen. Hori 

izan da guztia. Eskerrik asko.” 

 

6. Saioaren amaiera 

Ekonomia Sustapen, Turismo eta Landa Inguruneko Diputatuak hartu du hitza. “Lehenik 

eta behin, hemen zaudeten eta prozesuan parte hartu duzuen guztioi eskerrak eman 

nahi dizkizuet. Eskerrik asko zuen denboragatik, esku zabaltasunagatik eta egin duzuen 

esfortzuagatik. Think tankean parte hartu dutenek buruz dakiten zerbait esango dut. 

Askotan azpimarratu dudan zerbait da. Baina, gaur pertsona berriak zaudete eta hau 

esatea gustatuko litzaidake. Gure enpresak lehiakorrak izan behar dute. Hori izan da 

askotan aipatu dudan mezua. Hurrengo belaunaldiei ekonomia indartsu bat utzi behar 

diegu. Eta, ekonomia indartsu bat izateko enpresa lehiakorrak behar ditugu. Ongizateari 

eusteko eta Europako desberdintasun sozial gutxienetakoa duen lurraldea izaten 

jarraitzeko enpresa lehiakorrak behar ditugu. Inor ez dugu atzean utzi nahi. Horretarako 

lehiakortasuna beharrezkoa da. Prozesua luzea izan da. 2020tik gaude. Pandemia bat 

pasa dugu. Gauza asko egin ditugu. Hasieratik obsesioa izan da proiektu hau 

enpresetara iristea. Izan ere, hasiera batean oso abstraktua ematen zuen gaiak. Baina, 

geroz eta gehiago konkretatzen joan gara.” 

 

Ekonomia Sustapen, Turismo eta Landa Inguruneko Diputatuak hitz egiten jarraitu du. 

“Pertsonak klabeak dira. Beraz, gure enpresek gaitasuna izan behar dute jendea 

erakartzeko. Gipuzkoako enpresak txikiak dira orokorrean. Horrek baditu abantaila 

batzuk. Baina, gabezia batzuk ere baditu. Gainera, gure enpresa handiak beste lekuetan 

txikiak dira. Enpresa txikiek ezin dute enpresa handiekin zenbait gauzetan lehiatu. Ezin 

dute nazioarteko karrera bat eskaini, adibidez. Eskaintza aldetik muga batzuk dituzte 

enpresa txikiek. Beraz, hemengo enpresa txikiek pertsona horiek erakartzen asmatu 

behar dute. Gaur egungo gazteek zer nahi eta zer espero duten jakin behar dugu. 

Horretan asmatu beharko da horiek erakarri nahi bada. Askotan esaten da hurrengo 

belaunaldiek enpresetan baino proiektuetan lan egingo dutela. Hainbat enpresatan lan 

egingo dutela esaten da. Joera batzuk daude eta horiek ulertu beharko ditugu. Gure 

enpresek horiek ulertu beharko dituzte. Bestela, zailtasunak izango dituzte lehiakorrak 

izateko.” 

 

Ekonomia Sustapen, Turismo eta Landa Inguruneko Diputatuak hitz egiten jarraitu du. 

“Orain arte lan bat egin dugu. Orain bigarren ziklo bat hasten da. Askotan berrikuntzaz 

hitz egiten dugunean berrikuntza teknologikoa etortzen zaigu burura. Hori garrantzitsua 

da. Baina, beste berrikuntza mota batzuk ere badaude eta horiek ere garrantzitsuak dira. 

Kasu honetan, adibidez, berrikuntza batez ari gara. 40 enpresa horiek lehiakorrago 

izaten lagundu behar dugu. Ulertzeko zailak izan daitezkeen gaiak dira hauek. Beraz, 

esfortzu bat egin beharko dugu proiektua ondo ulertzeko. Denbora, esfortzua eta 

dedikazioa eskaini behar zaizkio. Eta, askok ez dute ulertuko. Beraz, saiatu egin beharko 

gara. Guk proiektu honetan sinistu egiten dugu. Nire ustez oso zaila da sinisten ez duzun 

proiektu bat aurrera ateratzen. Zentzu horretan saiatu behar gara enpresak proiektu hau 

sinisten. Ikasketa prozesu bat izango da. Besterik gabe, eskerrak eman nahi dizkizuet 

orain arte parte hartu duzuen guztioi eta proiektu berri honetan parte hartuko duzuenoi 

ere bai. Mila esker.” 

7. Eranskinak 

a. Saioan erabilitako aurkezpena  

b. 23. Lan dokumentua 

 

THINK TANK 

Etorkizuneko lanaren inguruko deliberazio prozesua: 23. Lan-dokumentua 

LANAREN ZENTZUA: ESPERIMENTAZIOAK ENPRESATAN 

(2023eko Otsailaren 15a) 

Sarrera 

Aurreko saioan (Urtarrilaren 18an izandakoa) lanaren zentzuaren inguruan gai 

garrantzitsu bat landu zen: gaur egun gazteak lana nola bizi duten hausnartzea izan zen 

helburua eta lanean motibatuta egoteko duten beharrei (premiei) buruzko hausnarketa 

egitea. Egindako hausnarketarekin metodologian txertatu ziren soldata eta lan 

baldintzen gaiak. Aldaketa honekin itxitzat eman zen metodologiaren garapenaren 

fasea.  

Otsaileko saio honetan helburua bikoitza izan da. Alde batetik Think Tank-aren 

prozesuaren amaiera saioa izan da. Honetarako metodologiaren aurkezpena eta 

lortutako emaitzen laburpena egitea izan da helburu moduan. Bestetik, hurrengo fasean 

sartuko diren zubilanean arituko diren erakundeei lekukoa pasatzea izan da, hemendik 

aurrera beraiek hasi dezaten enpresekin lanketak egiten (Think Tank-etik sortu den 

ekimen berri baten).  

Ondorengo lerroetan laburbiltzen da aurkeztutako materialaren konklusio 

garrantzitsuenak.  

Azken Metodologia eta emaitzen aurkezpena 

Think Tank-ean egin diren hausnarketa eta garapen guztiak metodologian eta/edo 

metodologian erabiliko diren erramintatan isladatu dira. Esperimentazioaren 

prozesuaren hasieran emaitza batzuk aurreikusi ziren, beraz egindako aurkezpenak 

laburbildu egiten du aurreikusitako emaitzak, lortutako emaitzak, eta azkenik 

metodologiaren gako garrantzitsuenak. Ondoren gai hauen inguruan azaltzen batzuk:  

Esperimentazio prozesuan aurreikusitako emaitzak eta lortutako emaitzak:  

• Marko kontzeptual bat aurreikusi zen. Honen helburua esperimentazio prozesu 

osoa gidatzea izan da. Lanaren zentzua enpresatan sustatzeko eredu bat 

laburbiltzen du. Emaitza hau bete da Aldundiak egin duen argitalpen baten. 

Ondorengo irudiak laburbiltzen du marko kontzeptualaren lan ildo 

garrantzitsuenak. 

• Metodologia enpresekin lanaren zentzua garatu ahal izateko. Metodologia 

honek lurraldeko eragile desberdinak integratzen ditu (zubilaneko eragileak, 

unibertsitateak, Aldundia) estrategia amankomun batean. Metodologia aurkeztu 

zen Think Tank-aren saio honetan. Ondorengo irudiak laburbiltzen du 

metodologiaren etapa desberdinak:  

 

• Metodologia honen lehen fasean erabiliko Aurre-diagnostiko bat sentsibilizazio 

prozesurako ere aurreikusi zen. Tresna hau garatzea ere lortu da. Errez eta azkar 

erabiltzeko tresna bat da; lehen kontaktu baten (zuzendaritzarekin). 

Sentsibilizazio etapan egiteko; enpresari lehen hausnarketatan gidatzeko eta 

interesa pizteko. 

• Aurre-Diagnostikoaren ondoren egiteko Diagnostiko bat ere aurreikusi zen. 

Garapen hauek ere egin dira. Tresna sakonagoa da; pertsonak inplikatzen 

dituena (inkesta bat betetzen). Psikometrikoki balioztatzea (validez, 

dimensionalidad y fiabilidad) ere lortu da. Tresna honen bitartez enpresari “argi 

gorria” pizten zaizkio arazo bat detektatzen duenean. Beraz, ekintzara 

bideratutako tresna bat da.   

• Metodologiaren bigarren fasean erabiltzeko Ezagutza / Formakuntza materiala: 

etorkizuneko lana eta lanaren zentzuaren inguruan formakuntza / 

sentsibilizaziorako errekurtsoak garatzea zen helburua. Aurreikusitako emaitza 

hau ere lortu da. Material didaktikoa (powerpoint formatoan) garatu da 

lurraldeko eragile desberdinek (agentziak, lanbide heziketa zentroak, etb) erabili 

ahal izateko materiala.  

• Esperimentazioen emaitzen txostena. Esperimentazio batzuk oraindik martxan 

daude eta beraz txosten hau oraindik ez da egin. Enpresa desberdinak egoera 

desberdinetan daude gaur egun. Guztiak esperimentazioarekin amaitzen 

dutenean egingo da txostena. Momentu honetan enpresen egoera hauxe da: 

Sutargi (esperimentazioa amaituta), F. Industrial (digitalizazioarena amaituta; 

produkzio sistema egiteke), IZT (aldaketak ezarrita; hirugarren neurketa egiteke), 

Zorrotz (aldaketak ezartzen; hirugarren neurketa egiteke), Oribay 

(esperimentazioak ez du aurrera egin; zuzendariak ez du argi ikusi), Lazpiur 

(esperimentazioak ez du aurrera egin; Zuzendaritzan aldaketak egon dira).  

• Azkenik esperimentazioen hasieran aurreikusi zen hezkuntza zentroetan erabili 

ahal izateko laborategiak landu beharra; hau da, Hezkuntza zentroetarako 

ariketak eta laborategiak. Lanaren diseinuaren laborategia amaitu da eta prest 

dago hezkuntzan erabiltzeko. Bestetik takt-time bidezko produkzio sistema 

baten duen eragina lanaren zentzuan aztertzeko laborategia ere landu da eta 

prest dago hezkuntza erakundetan erabiltzeko. Beraz, neurri handi batean 

emaitza hau lortu dela esan daiteke.  

Azkenik, aurkezpenean komentatu zen emaitza guzti hauek jasoko dituen txostena 

egiteke dagoela oraindik. Txosten hau esperimentazio prozesuekin amaitzen denean 

egingo da.  

Zubilanean dauden eragileei lekukoa pasatzea 

Aurreko atalean azaldutako aurkezpena aprobetxatu da enpresekin zubilanean arituko 

diren eragileei ikuspuntu orokor bat emateko. Aldi berean Think Tank-etik kanpo 

jarraituko den lan plangintza partekatu da beraiekin batera. Ondoren etorriko diren 

pausuen ikuspuntu orokor bat hartzeko. Plangintza honek metodologiaren pausu 

desberdinak jarraitzen ditu. Ondorengo irudian ikusi daiteke partekatutako plangintza.  

 


